
2. SKRAĆENICE 

ebix European Forum for Energy Business Information Exchange 

EES Elektroenergetska saglasnost 

EFET European Federation of Energy Traders 

ENTSO E European Network of Transmission System Operators for Electricity 

FERK Regulatorna komisija za energiju u Federaciji Bosne i Hercegovine 

ODS Operator distributivnog sistema 

OIEiEK Obnovljivi izvori energije i efikasna kogeneracija 

OPS Operator prenosnog sistema 

RERS Regulatorna komisija za energetiku Republike Srpske 

TRG  Tehnička radna grupa 

UML Unified Modelling Language 

UOP Ugovor o priključku 

UOS Ugovor o snabdijevanju 

XML Extensible Markup Language 

3. UVOD 

Dokument Uvod u specifikaciju poslovnih zahtjeva i modele poslovnih informacija 
maloprodajnog tržišta električne energije u BiH se odnosi na dokumente specifikacije poslovnih 
zahtjeva (dalje u tekstu SPZ) koji su razvijeni od strane Tehničke Radne Grupe za potrebe 
maloprodajnog tržišta električne energije u BiH. SPZ dokumenati pokrivaju različite aspekte 
rada ODS-a koji se odnose na razmjene podataka prilikom promjene snabdjevača, prelaska sa 
tržišnog na rezervno ili javno snabdijevanje, procesuiranje žalbe korisnika mreže na 
neizdavanje EES-a ili na uslove priključivanja, razmjene podataka sa snabdjevačima, balansno 
odgovornom stranom, Operatorom za OIEiEK, razmjenom osnovnih (master) podataka sa 
snabdjevačima i proces isključenja/uključenja kupca. 
U ovom dokumentu se koriste pojmovi za aktere (učesnike) na tržištu električne energije u 
Bosni i Hercegovini definisane u odgovarajućem zakonskom okviru. Osim toga, prikazana je i 
veza između aktera definisanih na osnovu BiH zakonodavstva i aktera definisanih na bazi 
harmonizovanog modela uloga ENTSO-E, ebIX® i EFET [3] (dalje u tekstu harmonizovani 
model). 
Korišćenjem harmonizovanog modela u kontekstu zakonsko-regulatornog okvra u BiH, opisuju 
se različiti poslovni poslovni proces i razmjene podataka između učesnika u kojima je centralna 
uloga ODS-a kao nezavisnog pospješivača tržišta električne energije u BiH. Fokus 
predstavljanja procesa je na razmjenama podataka između aktera, s tim što razmjene podataka 
sa kupcem nisu predmet razmatranja ovog dokumenta. Proces je predstavljen UML 
dijagramima (slučajeva upotrebe, aktivnosti i sekvencijalnim) i tabelama (za opis slučajeva 
upotrebe i koraka razmjene podataka). Za svaku aktivnost koja zahtjeva razmjenu podataka 
između aktera određena je XML poruka definisana XML šemama koje je razvila Tehnička 
Radna Grupa. XML poruke/šeme su zasnovane na ebix standardu i predstavljene su 
odgovarajućim dijagramima klase i tabelama (koje sadrže ograničenja koja se odnose na 
pojedine elemente). 
Dokument je pripremila Tehnička Radna Grupa koja je odgovorna za održavanje i 
unapređivanje standarda elektronske razmjene podataka maloprodajnog tržišta električne 
energije u BiH. 
 

4. DOSTAVLJANJE KOMENTARA NA DOKUMENT 

Za komentare na dokument obratite se na e-mail adresu info@ediee.ba. 
 

5. LISTA REFERENTNIH DOKUMENATA 

Lista obuhvata korišćene standarde, ebix dokumente i dokumente razvijene od strane Tehničke 
Radne Grupe. 
 

5.1. STANDARDI 

[1] UML Profile for UN/CEFACT’s ModellingMethodology (UMM), Base Module 2.0. 
(http://www.unece.org/tradewelcome/un-centre-for-trade-facilitation-and-e-business-
uncefact/outputs/technical-specifications/uncefact-modelling-methodology-umm.html) 

Comment [NF1]: Izostavio sam dio koji se 
odnosi na FTPS i veb servise... nekako se ne 
uklapa u ovu problematiku, a i onako će biti 
opisan u (prijedlogu) Standardima. 
U poglavlju 10 su opisane poruke 
AckProcNegative i AckProcPositive (uz 
nešto malo teksta o porukama potvrder i 
greške – postoji referenca na dokument koji 
je Amela pripremila)... 

mailto:info@ediee.ba
http://www.unece.org/tradewelcome/un-centre-for-trade-facilitation-and-e-business-uncefact/outputs/technical-specifications/uncefact-modelling-methodology-umm.html
http://www.unece.org/tradewelcome/un-centre-for-trade-facilitation-and-e-business-uncefact/outputs/technical-specifications/uncefact-modelling-methodology-umm.html

[2] UML Profile for UN/CEFACT’s Modeling Methodology (UMM), Foundation Module, 2.0. 
(http://www.unece.org/tradewelcome/un-centre-for-trade-facilitation-and-e-business-
uncefact/outputs/technical-specifications/uncefact-modelling-methodology-umm.html) 
[3] The Harmonized Role Model (for the Electricity Market) by ebIX®, ENTSO-E, and EFET 
(www.ebix.org) 
 

5.2. EBIX® DOKUMENTI 

[4] Introduction to ebIX® Business Requirements and Business Information Models 
(www.ebix.org) 
[5] Recommended Identification Schemes for the European Energy Market (www.ebix.org) 
[6] ebIX® code lists (www.ebix.org) 
 

6. ISTORIJA VERZIJA DOKUMENATA (GLAVNE PROMJENE OD 
POSLJEDNJE VERZIJE) 

 
Ord. 
No. 

 Objašnjenje Datum 

Verzija 1.0.A 

1. Inicijalna verzija 
dokumenta 

 2020-12-03 

 

7. SPZ DOKUMENTI 

Lista poslovnih procesa koji su opisani u SPZ dokumentima se nalazi u dokumentu Prijedlog 

standarda za elektronsku razmjenu podataka na maloprodajnom tržištu električne energije u 

BiH. Broj i naziv SPZ dokumenata, kao i opseg primjene su prikazani u sljedećoj tabeli: 

Broj Naziv SPZ dokumenta Primjena 

1. Specifikacija poslovnih zahtjeva za proces promjene snabdjevača i 

zaključenje ugovora o snabdijevanju 

Republika Srpska 

2. Specifikacija poslovnih zahtjeva za proces promjene snabdjevača Federacija BiH 

3. Specifikacija poslovnih zahtjeva za proces prelaska sa tržišnog na 

rezervnog snabdjevača 

Republika Srpska 

4. Specifikacija poslovnih zahtjeva za proces prelazak sa tržišnog na 

rezervnog snabdjevača 

Federacija BiH 

5. Specifikacija poslovnih zahtjeva za proces prelaska sa tržišnog na 

javnog snabdjevača 

Republika Srpska 

6. Specifikacija poslovnih zahtjeva za proces prelazak sa tržišnog na Federacija BiH 

http://www.unece.org/tradewelcome/un-centre-for-trade-facilitation-and-e-business-uncefact/outputs/technical-specifications/uncefact-modelling-methodology-umm.html
http://www.unece.org/tradewelcome/un-centre-for-trade-facilitation-and-e-business-uncefact/outputs/technical-specifications/uncefact-modelling-methodology-umm.html
http://www.ebix.org/
http://www.ebix.org/
http://www.ebix.org/

Broj Naziv SPZ dokumenta Primjena 

javnog snabdjevača 

8. Specifikacija poslovnih zahtjeva za proces žalba na neizdavanje 

elektroenergetske saglasnosti ili na uslove o pristupu mreži 

Federacija BiH 

9. Specifikacija poslovnih zahtjeva za proces dostavljanja agregiranih 

podataka balansno odgovornoj strani 

BiH 

10. Specifikacija poslovnih zahtjeva za proces dostavljanja agregiranih 

podataka snabdjevaču 

BiH 

11. Specifikacija poslovnih zahtjeva za proces razmjene podataka 

između ODS-ova 

BiH 

12. Specifikacija poslovnih zahtjeva za proces dostavljanja obračunskih 

podataka snabdjevaču 

BiH 

13. Specifikacija poslovnih zahtjeva za proces razmjene podataka 

između ODS-a i operatora za OIEiEK 

BiH 

14. Specifikacija poslovnih zahtjeva za proces dostavljanje osnovnih 

(master) podataka ODS-u na njegov zahtjev 

BiH 

15. Specifikacija poslovnih zahtjeva za proces dostavljanje osnovnih 

(master) podataka snabdjevaču na njegov zahtjev 

BiH 

16. Specifikacija poslovnih zahtjeva za proces isključenja i uključenja 

mjernih mjesta od strane ODS-a 

BiH 

 

Tabela 1: Lista SPZ dokumenata koji se odnose na procese u maloprodajnom trţištu električne energije u 
BiH 

Kolona „Primjena“ označava opseg primjene SPZ dokumenta. Ukoliko je tekst u toj koloni 

„Republika Srpska“ ili „Federacija BiH“, onda se SPZ dokument primjenjuje samo u tom entitetu. 

U slučaju da je tekst u toj koloni „BiH“ SPZ dokument se primjenjuje u oba entiteta (i Brčko 

Distriktu) u Bosni i Hercegovini. 

Osim po opsegu primjene, procesi se među sobom razlikuju i po složenosti. Jedan proces tako 

može sadržati i više varaijanti procesa koje opisuju određene specifičnosti1. 

 

8. ULOGE UČESNIKA NA TRŢIŠTU ELEKTRIČNE ENERGIJE 

                                                 
1 Primjer je proces br. 16 koji sadrži tri varijante procesa isključenja i uključenja. 

Akter (učesnik) na tržištu električne energije je strana koja učestvuje u poslovnim transakcijama. 

Akter može imati više uloga. S obzirom da određene uloge često ne obavlja isti akter, razrađen 

je harmonizovani model uloga koji je upotrebljiv u različitim slučajevima organizacije tržišta 

električne energije. 

Uloga predstavlja spoljašnje ponašanje aktera. Akteri, npr. ODS, OPS, trgovci i snabdjevači 

obavljaju svoje aktivnosti izvršavajući uloge. Uloga se ne može podijeliti na više aktera. U BiH 

su zakonskim okvirom definisane uloge aktera u tržištu električne energije i one su korištene pri 

definisanju poslovnih procesa. 

Veza između uloga na tržištu električne energije u BiH i uloga koje definiše harmonizovani 

model2 je prikazana u sljedećoj tabeli: 

BiH zakonodavstvo
3
 Harmonizovani model 

Operator distributivnog sistema Operator sistema 

Pružatelj pristupa mreži 

Administrator mjernog mjesta 

Odgovoran za mjerne podatke 

Administrator brojila 

Snabdjevač Snabdjevač energijom 

Korisnik mreže/sistema Strana priključena na mrežu 

Proizvođač Proizvođač 

Balansno odgovorna strana Balansno odgovorna strana 

Operator za OIEiEK Balansno odgovorna strana 

Agent za obračun 

Kompanija za energetske usluge (ESCo) 

Odgovoran za poravnanje odstupanja 

Odgovoran za usaglašavanje (kranje poravnanje) 

 

Tabela 2: Veza uloga na trţištu električne energije u BiH i uloga harmonizovanog modela 

U pojedinačnim SPZ dokumentima su korištene samo uloge koje se odnose na opisani poslovni 

proces. Uz uloge su u SPZ dokumentima definisani i osnovni pojmovi iz pravno-regulatornog 

                                                 
2 U tabeli su prikazan dio harmonizovanog modela koji je korišten u SPZ dokumentima 
3 Odnosi se i na zakonodavstvo Republike Srpske i na zakonodavstvo Federacije BiH 

Comment [NF2]: Mogu se po potrebi dodati 
i definicji iz pravno-regulatornog okvira RS i 
FBiH koje su korištene u SPZ dokumentima 
u posebnoj tabeli. 

okvira BiH, Republike Srpske i Federacije BiH koji se odnose na određeni poslovni proces koji 

opisuje SPZ dokument.  

 

9. PREDSTAVLJANJE POSLOVNIH PROCESA U SPZ 
DOKUMENTIMA 

Poslovni procesi su u SPZ dokumentima opisivani primjenom: 

 Dijagrama slučaja upotrebe i tabela slučaja upotrebe 

 Dijagrama aktivnosti 

 Sekvencijalnog dijagrama i tabele sa koracima razmjene podataka 
 
Razmjene između aktera u okviru poslovnih procesa su u SPZ dokumentu označene 
četvoricifrenim brojem XXYY (npr. 0203), pri čemu je XX redni broj SPZ dokumenta (npr. 02 za 
drugi SPZ dokument) a YY redni broj poruke (npr. 03 za treću poruku). 
 

9.1. OPIS PROCESA DIJAGRAMOM SLUČAJA UPOTREBE I TABELOM SLUČAA 

UPOTREBE 

 
Dijagramom slučaja upotrebe predstavljaju se akteri koji učestvuju u procesu, od kojih je jedan 
obavezno ODS4. Sam slučaj upotrebe se u dijagramu predstavlja elipsom ili krugom. 
 

 
 
Slika 1: Dijagram slučaja upotrebe - Ilustracija 

Tabela slučaja upotrebe sadrži struktuirane informacije o procesu, svrstane u odgvorajuća polja 
 
Slučaj upotrebe: Naziv proces – Opis polje u tabeli 

Opis Skraćeni tekstualni opis procesa. Opis polazi od početka i navodi osnovne 
aktivnosti sudionika, vrstu podataka koja se razmjenjuje itd... Fokus je na 

                                                 
4 Razmjene podataka između kupca i novog snabdjevača nijesu predmet elektronske razmjene podataka i ne 
razmatraju se u ovom dokumentu. 

akteri 

naziv procesa 

razmjeni informacija. 

Početak Definiše kada proces počinje. 

Uslovi prije početka Definiše koji uslovi treba da budu ispunjeni da bi proces započeo. 

Završetak Definiše koji uslovi treba da budu ispunjeni da bi se proces završio. 

Uslovi nakon završetka Definiše uslove (ako ih ima) nakon završetka procesa 

Izuzeci Definiše izuzetke (ako ih ima) od opisanog toka procesa 

Aktivnosti Služi kao link ka odgovarajućem dijagramu aktivnosti (Slika 2) i dijagramu 
sekvence (Slika 3) 

 
Tabela 3: Slučaj upotrebe: Opis polja u tabeli 

 

9.2. DIJAGRAM AKTIVNOSTI 

Dijagram aktivnosti prikazuje aktivnosti koje preduzimaju akteri u odgovarajućem kontekstu 
poslovnog procesa i pruža informacije ne samo o razmjenama podataka između aktera 
(učesnika u tržištu) već i o osnovnim radnjama koje oni preduzimaju u okviru procesa. 
 
Pri predstavljanju aktivnosti koriste se odgovarajući simboli, kao što su: 

 Početna tačka – predstavljena crnim kružićem i predstavlja početak procesa 

 Akcija/aktivnost – predstavljena zaobljenim pravougaonikom 

 Tok podataka – predstavljen crnom linijom sa strelicom na kraju koja ukazuje na smjer 
toka; tok podataka između aktera je označen četvorocifrenim brojem (vidi sekciju 9.) 

 Uslovna tačka – predstavljena je kvadratom i označava izbor između dvije ili više 
mogućnosti 

 Završna tačka - predstavljena kružićem sa crnom tačkom u sredini i označava kraj 
procesa. 

 
Primjer dijagrama aktivnosti i simbola je prikazan na sledećoj slici. 

Slika 2: Dijagram aktivnosti procesa – Primjer sa objašnjenjem elemenata 

 

9.3. SEKVENCIJALNI DIJAGRAM I TABELA SA KORACIMA RAZMJENE 

PODATAKA 

Sekvencijalni dijagram se koristi za prikaz interakcije korisnika i prikazuje hronologiju 
prenošenja poruka između aktera u poslovnom procesu. Vrijeme se prikazuje po vertikalnoj 
dimenziji, dok se poruke koje se razmjenjuju prikazuju horizontalnim linijama sa strelicama koje 
ukazuju na tok podataka. Tok podataka je označen četvorocifrenim brojem (vidi sekcije 9. i 9.2) 
tako da se oznake u dijagramima aktivnosti i sekvencijalnom dijagramu odnose na iste poruke. 
Sekvencijalni dijagram prikazuje sam razmjenu podataka (interakciju) između različitih aktera, 
ne i aktivnosti koje akteri preduzimaju u međuvremenu. 

akteri početna tačka 

završna tačka 

završna tačka 

tok podataka 

uslovna tačka 

tok podataka 

Slika 3: Sekvencijalni dijagram za proces - Primjer 

Tok podataka (poruka) 1403 je označena isprekidanom linijom jer se radi o poruci kojom se 
odbija zahtjev za dostavljanje podataka. Svaki sekvencijalni dijagram je praćen tabelom koja 
opisuje korake razmjene podataka. Tabela sadrži informacija o broju razmjene (14 – proces br. 
14, 01 – prva poruka koja se razmjenjuje), nazivu procesnog koraka, pošiljaocu i primaocu 
poruke i XML šemi koja se koristi za poruku u ovom koraku. Sledeća tabela za proces 145 
predstavlja primjer koji odgovara gore prikazanom sekvencijalnom dijagramu i dijagramu 
aktivnosti. 
 

 
Br. Procesni 

korak 

Šalje Prima XML šema ebix poruke  

1401. Zahtjev za 

dostavljanje 

master 

podataka o 

mjernom 

mjestu 

ODS Snabdjevač  RequestCustomerCharacteristicsforAP 

1402. Dostavljanje 

master 

podatka ODS-

u 

Snabdjevač ODS  CustomerCharacteristicsforAP 

1403. Odbijanje 

zahtjeva za 

dostavljanje 

master 

podataka o 

mjernom 

mjestu 

Snabdjevač ODS  RejectRequestCustomerCharacteristics 

 
Tabela 4: Koraci razmjene podataka: Primjer 

 

                                                 
5 Tabela i dijagrami su preuzeti iz SPZ dokumenta br. 14 Proces dostavljanje osnovnih (master) podataka 
ODS-u na njegov zahtjev. 

akteri 
prije 

poslije 

tok podataka 

10. PREDSTAVLJANJE PORUKA PROCESA DIJAGRAMIMA KLASE 
XML poruka koje se razmjenjuju u okviru poslovnih procesa su zasnovane na ebix formatu i 
definišu se XML šemama. U SPZ dokumentima za predstavljanje XML poruke koriste se 
dijagrami klase. Oni ilustruju elemente i tipove elemenata određene XML poruke, sadržaje 
elemenata, vezu između njih i kardinalnost. U uglastim zagradama nakon naziva elementa se 
navodi odgovarajućei tip elementa. Veza između pojedinih elemenata je prikazana crnim punim 
linijama. Kardinalnost može biti: 

 [0..1] (znači da pripadajući element može, a ne mora da bude dio nadređenog 
elementa),  

 [1..1] (znači da tačno jedan element mora da bude dio nadređenog elementa) i  

 [1..*] (znači da više (n) elemenata može da bude dio nadređenog elementa).  
XML poruka se tipično sastoji od tri dijela: zaglavlja (header), informacija o kontekstu procesa i 
korisnih informacija (payload). 
U svakom SPZ dokumentu se prvo navodi lista XML poruka koja je definisana XML šemama, a 
zatim se XML poruke predstavljaju dijagramima klase i tabelama koje sadrže informacije o 
eventualnim ograničenjima (vrijednost, šablon, dužina teksta ili lista6) određenih elemenata u 
XML šemi. XML šeme koje je razvila Tehnička Radna Grupa dostupne su na veb stranici 
www.ediee.ba. 
U ovom dokumentu način predstavljanja XML poruka će biti ilustrovan na tzv. „dodatnim“ 

porukama: 

 AckProcPositive – šalje se nakon procesuiranja određene (poslovne) poruke, i potvrđuje 
da je primljena (poslovna) poruka ispravna i prihvaćena 

 AckProcNegative – šalje se nakon procesuiranja određene (poslovne) poruke, i 
potvrđuje da primljena (poslovna) poruka nije prihvaćena i pruža informacije o razlogu 
neprhvatanja poruke (tj. greške) 

Navedene dodatne poruke znatno olakšavaju kontrolu toka u upravljanje prenosom EDI poruka7 
- nakon prijema svake (poslovne) poruke odgovarajućeg procesa, primalac poruke generiše 
AckProcPositive ili AckProcNegative dodatnu poruku (u zavisnosti od ishoda procesuiranja 
poruke) i šalje je pošiljaocu. 

10.1. PORUKA ACKPROCPOSITIVE 

 
Korišćena XML šema je predstavljena na sledećem dijagramu: 
 

                                                 
6 Listu sačinjava jedna ili više vrijednosti dozvoljenih vrijednosti elementa. Značenje pojedine dozvoljene 
vrijednosti je definisano u šifarnicima, koji se nalaze u prilogu dokumenta [7]. 
7 Detaljnije informacije se mogu naći u dokumentu TRG Upravljanje prenosom EDI poruka. 

Comment [NF3]: Napravljena je referenca u 
fusnoti na dokument Upravljanje prenosom 
EDI poruka. 
Da li ostaviti ovako kako jeste, ili dodatno 
razraditi poruke potvrde i greške u ovom ili 
nekom drugom poglavlju? 

http://www.ediee.ba/

Slika 4: Dijagram klase za XML šemu AckProcPositive 

U određenim elementima prikazanim na dijagramu klase javljaju se sledeća ograničenja: 
 
NadreĎeni element / Element Ograničenje 

PayloadAcknowledgmentOfProcessingPositive / Occurence šablon: „[0-9]{4}-[0-1][0-9]-[0-3][0-9]T[0-
2][0-9]:[0-5][0-9]:[0-5][0-9] " 

PayloadAcknowledgmentOfProcessingPositiveAsyncAdditions 
/ OriginatorPartyID 

lista: datoteka 260_BA0001_0p1pA.xsd 

PayloadAcknowledgmentOfProcessingPositiveAsyncAdditions 
/ CounterPartyID 

lista: datoteka 260_BA0001_0p1pA.xsd 

PayloadAcknowledgmentOfProcessingPositiveAsyncAdditions 
/ DocumentType 

ERR 

 
 

10.2. PORUKA ACKPROCNEGATIVE 

 
Korišćena XML šema je predstavljena na sledećem dijagramu: 

Slika 5: Dijagram klase za XML šemu AckProcNegative 

U određenim elementima prikazanim na dijagramu klase javljaju se sledeća ograničenja: 
 
NadreĎeni element / Element Ograničenje 

PayloadAcknowledgmentOfProcessingNegative / Occurence šablon: „[0-9]{4}-[0-1][0-9]-[0-3][0-9]T[0-
2][0-9]:[0-5][0-9]:[0-5][0-9] " 

PayloadAcknowledgmentOfProcessingNegativeAsyncAdditions 
/ OriginatorPartyID 

lista: datoteka 260_BA0001_0p1pA.xsd 

PayloadAcknowledgmentOfProcessingNegativeAsyncAdditions 
/ CounterPartyID 

lista: datoteka 260_BA0001_0p1pA.xsd 

PayloadAcknowledgmentOfProcessingNegativeAsyncAdditions 
/ DocumentType 

ERR 

 
 


